
Det Meinwan Baibul Bes Bla Jinggabat 

God bin tok, “Wal dijan na det strongwan pramis. 

 Ai kaan gaburrumap ola kantri en ola pipul en ola 

enimul garram fladwoda igin. Det reinbo na garra 

jidan mak blanga main pramis.” Jinasis 9:11 en 17 

Nowa bin Bildimap Bout 



Wal God bin 
lukinat ola 
pipul weya 
imbin meigim. 
Olabat bin 
oldei dumbat 
brabli 
nogudbala ting. 

 

Wal God bin 
dalim Nowa 
blanga meigim 
bout dumaji im 
garra jandim 
bigbala 
fladwoda 
blanga 
binijimap ola 
ebrijing weya 
jidan laibala. 
En imbin dalim Nowa hau blanga meigim det bout.  

Longlongtaim oni wanbala men bin meigim YAWEI 
det trubala God gudbinji.  

Wal God bin meigim pramis nomo blanga sendim 

bigwan fladwoda igin blanga binijimap ola ebrijing.  

 En God bin meigim det reinbo langa skai blanga jidan 

mak blanga im pramis langa ebribodi blanga nomo 

gaburrumap ola ebrijing garram fladwoda igin. 



Wal God bin jingat 

langa Nowa en im 

femili blanga kamat 

brom det bout en 

blanga larramgo ola 

enimul en berd du.  

Brom deya Nowa bin 

meigim teibul blanga 

ofring. Imbin kilim 

sambala enimul en 

berd blanga sei 

theingkyu langa God.  

Wal wan yiya brom wen det rein bin stat ola graun 

langa ebri kantri bin jidan brabli draiwan igin.  

Wal Nowa bin duwit langa God, en imbin dum 
ebrijing weya God bin dalim im blanga dum. 

Imbin meigim det bout en imbin deigim daga blanga 
im femili en blanga ola enimul en berd du.  

Bambai na Nowa bin deigim olkain difrinkain enimul 

en berd langa det bout. En langa det seimwan dei 

Nowa en im femilimob bin ol gowin insaid langa det 

bout en God bin jadimap det dowa blanga det bout.  



Afta wan wik na det rein bin buldan fo 40 dei en 40 
nait, en det bout bin flout ontop langa det woda en 
det woda bin kaburrumap ola kantri. 

Bambai na God bin 

jadimap det skai en 

slobala det woda bin 

godan blanga 5 manth.  

En langa det namba  

7 manth det bout bin 

jidan ontop langa 

wan hil.  

Afta na wen det graun  bin lilbit draiwan,  

Nowa bin sendimat sambala berd, 

en wanbala berd bin kambek garram lif.  


